
Samrøðubólkar í Skúlanum við Løgmannabreyt

At foreldur fara hvør frá øðrum er vorðið rættiliga vanligt. Tað er tó ymiskt, hvussu væl tað gongur hjá børnunum at fata og góðtaka nýggju støðuna hjá familjuni. Tað vísir seg, at tað eru nógv børn, ið eru tyngd av skilnaðinum hjá foreldrunum og brúka nógva orku til at stúra og leingjast. 

Vit hava nú í sjey ár bjóðað næmingum, hvørs foreldur eru farin hvør frá øðrum, at ganga í samrøðubólki her á skúlanum. Sum orðið sigur, er ein samrøðubólkur eitt forum, har børnini tosa saman um tankar, kenslur og upplivingar, ið tey hava í felag. Evnini, sum hava verið uppi og vent, eru t.d. netverk, samveruskipan, nýggj familja og strongd foreldur.

Børnini hava verið sera glað fyri samrøðubólkin, og ætla vit tí aftur í ár at geva børnunum hendan møguleikan. 
Tað er sjálvandi av størsta týdningi, at bæði foreldrini eru samd um, at barn teirra kann koma í samrøðubólk, og at barnið, við góðari samvitsku yvir fyri báðum foreldrunum, kann tosa um sína støðu. Samrøða verður eisini við foreldrini og barnið, áðrenn bólkurin byrjar.

Vit leggja stóran dent á tagnaðarskyldu í bólkinum. Børnini hava dugað sera væl at hildið tagnaðarskylduna. Hetta hevur gjørt at børnini hava kent seg trygg við at luta sínar tankar og kenslur um ymiskt, ið kann vera sera svárt. Harumframt verður stórur dentur lagdur á, at børnini hava frælsi í bólkinum til at práta um júst tað, ið tey ynskja og á ongan hátt verða trýst at práta um eitthvørt, ið tey ikki hava hug at práta um.   

Kala Rajani og Sigrid Thomassen koma at leiða bólkin. Tey, ið vilja vera við, kunnu skriva til kalar@gigni.fo ella sigrid.thomassen@skulin.fo, ella ringja á tlf. 562338 (Kala) ella 280315 (Sigrid).

Bólkurin í ár er ætlaður næmingum í 5. og 6. flokki. Tað kunnu vera uml. seks næmingar í bólkinum. Vit hittast eftir skúlatíð eina ferð um vikuna í 8 vikur, 1½ tíma hvørja ferð. 
Seinasta freist at melda seg til er 30. sept. 2020. 

